
Na osnovu člana 22 Statuta Brčko distrikta Bosne i Hercegovine – prečišćeni tekst ("Službeni 

glasnik Brčko distrikta Bosne i Hercegovine", broj 2/10) Skupština Brčko distrikta Bosne i 
Hercegovine na 25. redovnoj sjednici održanoj 28. januara 2026. godine, usvaja 

 
ZAKON  

O DOPUNI ZAKONA O JAVNOJ IMOVINI U BRČKO DISTRIKTU 
 BOSNE I HERCEGOVINE 

 
Član 1 

 
U Zakonu o javnoj imovini u Brčko distrikta Bosne i Hercegovine ("Službeni glasnik Brčko 

distrikta BiH", brojevi: 26/21, 36/22 i 32/25) iza člana 16 dodaje se član 16a koji glasi: 
 

"Član 16a 
 

(1) Gradonačelnik može raspolagati zemljištem koje je vlasništvo Brčko distrikta BiH, na zahtjev 
fizičkog lica, onim licima kojim nadležno odjeljenje Vlade izda lokacijske uslove za započeti ili 
izgrađeni individualni stambeni objekat na tom zemljištu. 
 
(2) U slučaju iz stava 1 ovog člana raspolaganje se provodi za urbanističku parcelu, kako je definisana 
lokacijskim uslovima iz istog stava. 
 
(3) Raspolaganje iz stava 1 ovog člana vrši se prenosom prava građenja ili prava vlasništva. 
 
(4) Raspolaganje iz stava 1 ovog člana vrši se zaključenjem ugovora, uz naknadu u visini tržišne 
vrijednosti zemljišta, u skladu sa posebnim propisom. 
 
(5) Zahtjev iz stava 1 ovog člana fizičko lice može podnijeti do 31. 12. 2029. godine.” 
 
 

Član 2 
 

Ovaj zakon stupa na snagu osmog dana od dana objavljivanja u Službenom glasniku Brčko 
distrikta BiH. 

